
ölümün halları 

 
mən ölümü tanıyıram, 
ən yaxın dostumdan da yaxşı… 
küçənin tinində 
sənə uzanan dilənçi ovcunu 
boş qoyursansa, 
yaşamaq cəhdi ölür 
bir əlin içində… 
 
axşam yatağına uzanıb 
gözlərini yuman zaman 
gün ölür səninçün. 
bu ölümün kliniki halıdır, 
hər gün təkrar olunur… 
 
sevgi ölür içində 
və heç kimi sevə bilmirsən daha, 
nifrət ölür dodaqlarında- 
heç kəsə nifrət edə bilmirsən. 

sevgi yoxsa, 
nifrət də yox demək… 
bir fikir ölür beynində 
və bir söz ölür dilinin ucunda… 
bax, bu ağ ölüm adlanır… 
 
ən dəhşətli ölüm 
ölümün psixoloji halıdır 
evindən bazarlıq etmək 
bəhanəsiylə çıxıb 
yad kişinin qolları arasında 
bazarlıq edən qadının, 
yaxud evdə arvadına 
“səni sevirəm”-deyib 
başqa bir qadının qucağında 
bu sözü öldürən kişinin ölümü… 
 
mən ölümü yaxşı tanıyıram… 
zaman-zaman, 
addım-addım, 
söz-söz ölür insan. 
Hər gün, hər saat, hər dəqiqə... 

kim bilir... 

 
bəlkə elə bu cür olur həyat, 
yəni hər kəs 
bir yarımçıq tale yaşayır 
dünyanın soyuq qucağında. 
 
bəzən  
dəyərini anlamadığımız bir şeyin 
başqası üçün həyat anlamı daşıdığının 
fərqinə varmırıq belə... 
bilsək də, bilməsək də... 
 
məsələn, 
bir şairin demək istədiyi 
və deyə bilmədiyi bir misranın 
 
yeri üşüyürsə dodaqlarında, 
yaxud qəlbində çiçəkləyən 
bir söz solursa dilinin ucunda... 
ölüm aman versəydi  deyir hamı,  
ya da qoymadılar... 

sevgi də həyatdı, nifrət də. 
bütün canlılar bacarır  
sevməyi, nifrət etməyi. 
 
itin it sevgisi var, ağacın ağac, 
ya da əksinə... 

 
ölümü sevə-sevə öldürmək 
yaşamağın yollarını asanlaşdırır. 
elə düşməni də... 
 
açıq eyvanda bardaş qurub 
səssizcə titrəşən yarpaqları 
seyr etməyin özü də həyat daşıyır. 
həyat elə budur, - deyib 
ürək dolusu nəfəs almaqla 
ən doğrusunu 
o zaman düşünürsən bəlkə də... 

ümid yeri 
 

gecənin səssizlik mahnısını 
oxuyur külək, 
yerini dəyişməkdədi 
kəfənsiz ulduzlar kimi günlər. 
 
əcəlin qucağına düşdü 
uşaqlıq arzularımın səsi, 
yəni ölüm vurmuş 
yarpaqları xatırlayır ömür… 
 
hər saatım bir gərginlik, 
hər günüm 
bir dibsizliyə doğru sürünmək… 
 
hər kəs bir ümid yeri axtarır 
bu boyda ümidsizlik içində. 
 
bəlkə də ibadət 
son ümid yeridi insanların, 
kim bilir?! 

qaranquş sevdası 

 
buludlar gözünü sıxar, 
göy üzü boşalar-boşalar. 
çatılar arzularımın qaşı, 
ümidlər daş olar,daş olar. 
 
hamı yaxın və uzaq olmağın 
fərqində olar xoşbəxtliyinin. 
dönüb geriyə baxmaq istərkən 
qollarım duşər yanıma. 
 
heç kimin ağlına gəlməz 
göylərin nədən yaş olmağı, 
ümidlərimin nədən daş olmağı 
və dünyanın boşalmağı… 
 
bu da bir sevdadı deyək, 
ilin ən soyuq fəsli tək 
ümidim sozalar-sozalar. 
bir barmaq xoşbəxtliyə, 
bir addım haqq evinə doğru, 
dönüb bir misra söz olar… 
 
və qaranquş köçündən sonra 
açar yaxasını payız... 

heyif 

 
bir balaca kənd… 
addım səsinə tamarzı yolların 
qoynunda, 
saçlarına dən düşmüş 
heyva ağacının 
dibində qaldı  
uşaqlığım. 
…kəsib yıxdılar, heyif. 
 
kim sevməz günlərin bəyazlığını, 
dərdlərin azlığını? 
böyüyəndə ürəyindən 
bir bakirə qızla 
sevişmək keçən uşaqlar kimi… 
 
 



 

10 

 
böyüdük yaşamaq üçün, 
yaşamaq deyirəm ha… 
söz-söz yığıb topladığım arzuların 
axırına çıxdılar, heyif. 
 
sən bilməzsən dostum, 
bilməzsən ayağını sular, 
başını buludlar sığallayan 
dağların qoynunda 
quzu otarmağın dadını, 
bilməzsən palçıqdan düzəltdiyim 
yalançı maşının adını, 
bilməzsən 
ovuda bilmədiyim arzuların 
hardan başladığını. 
damla-damla gözlərimdən 
sıxdılar, heyif. 
 
unutma! 
quşlar göyü, balıqlar suyu, 
insanlar uşaqlığını, 
uşaqlar oyuncaqlarını sevər… 

azadlıq nağılı 

 
bütün azadlıqlar 
üsyan şəklində doğulur, 
bir az da  
kişiyə bənzəyir doğularkən, 
qadın şəklində ölsə də... 
 
bütün inqlablar 
azadlıq pərdəsinin 
bakirəliyindən yırtılır; 
qalib və ya məğlub tərəf 
anlamasa da... 
 
bəlkə də bütün bunlara 
yalnız mən inanıram. 
bəs sən necə, dostum..? 

atam deyərdi 

 
dəyişib dünyanın rəngi,  
bir zaman, 
hamı bir-birinə adam deyərdi. 
adamlar itirib adamlığını, 
özüm öz içimdə yadam, -deyərdi. 
 
haqqı  misra-misra taxdım dilimə, 
sözü bayraq kimi aldım əlimə, 
vətən vətən olsa, səni olümə, 
göndərib, sonra da şadam, -deyərdi. 

söz tutmur, quruyub haqqın dodağı, 
zülmün köynəyindən keçib sınağı, 
bir qurtum ümid ver ölüm qabağı, 
rahatca uyuyub yatam, -deyərdi. 
 
məni doğru yola çəkib əllərim, 
harda ölüm varsa, ordadır yerim. 
həqiqət üstündə soyulsun dərim, 
bircə bu arzuma çatam, -deyərdi. 
 
dilimi anlamaz hər naşı sözdən, 
zaman çox axıdıb göz yaşı sözdən, 
qoysunlar mənimçün başdaşı sözdən, 
məzarım ən rahat odam, -deyərdi. 
 
çeynəyib tüpürək bu yalan sözü, 
öldürüb-dirildən, can alan sözü, 
dilimin ucunda qaralan sözü, 
qopar, sən de barı, -atam deyərdi. 

uşaq olmaq istəyirəm 

 
bilirsiz insan  
nə zaman özünə qayıdır?.. 
bər-bəzəkili divarlar, 
uca-uca mərtəbələr, 
ürəksiz işlər,  
bayağı gülüşlər,  
süni dostluqlar,  
hər şey, hər şey 
kənd yolundakı at arabasının 
ləngərli yerişi qədər  
doğma gəlmirsə sən... 
 
ağlamadan da  
göz yaşı axıtmaq olar... 
bir içim torpaq ətri səp   
yaramın üstə... 

bu həqiqəti yazan da, 
dinləyən də peşman... 
 
dərd də gözdən düşür,  
ölüm də,  
qadın da 
bakirəliyini itirəndə... 
 
uşaq olmaq istəyirəm... 
yamaclarda otlayan quzuların  
ağzına kimi, 
ayaqlarıma batan tikanların  
sızıltısına kimi... 
 
uşaq olmaq istəyirəm... 
səbrimin bir ovuc bəyazlığına, 
arzularımın   
bir qurşun yaxınlığına kimi... 
uşaq olmaq istəyirəm... 

bu şəhər həmin şəhərdi 
 

Özümə və Şəmşada 
 
bu şəhər həmin şəhərdi,  
insanları bir az şən,  
bir az yorğun,  
bir az küskün və fikirli... 
azadlıq yanğısıyla 
düyünlənmiş əllərim ciblərimdən üzürlü. 
 
bu şəhər həmin şəhərdi, 
küçələrinin ayağında 
şərqi oxuya-oxuya  
yaxasını yellədir zaman. 
 
bu şəhər həmin şəhərdi, 
bura bir misra yaşamaq üçün gələnlər 
bir dodaq ölmək axtarışında, 
qismətinə düşən yolu  
ayaqları ilə döyəcləməkdə... 
 
bu şəhər həmin şəhərdi, 
sən burda yad və miskin. 
hələ də bir kənd uşağını axtarırsan 
gəncliyini için-için ağlasın… 

sən ölmədən əvvəl 

 
Məhəmməd Hadiyə 

 
sən ölmədən əvvəl 
yaşadın ölümün rəngini, 
tutdun həyatın ahəngini. 
söz-söz, kəlmə-kəlmə oxşadın 
istisini duymadığın 
vətən sevgisini, 
söykənib vətən adlı məzar daşına. 
 
həyatın səsləri 
fəryad şəklində döyəclədi 
arzularını, ümidlərini, 
fəqət söndürə bilmədi 
içindəki əbədiyyət yanğısını. 
 
yaşamağı asan bilib 
yaşaya bilməyən kimsə 
ölə-ölə yaşamağın, 
yaşaya-yaşaya ölməyin 
fərqini anlamaz... 

hər əzabın bir sonu var, 
yaşamağın öz yönü var... 
yolumdan azdıra bilmədi məni 
başımdakı fikirlər. 
 
sevgidən başqa 
ünvan tanımayan, 
nifrətin nə olduğunu bilməyən 
xoşbəxtdi, yoxsa?!. 
 
sən ölmədən əvvəl duydun 
şairlərə məzar olduğunu 
bu məmləkətin. 
zülmətin içində nur, 
ölümdən sonra uğur 
qara hərflərlə yazılıb alnımıza. 
 
unutma, 
bir insanın yaşamaq həvəsini 
oyuncağa çevirməkdən başqa 
bir şey gəlmir əlimizdən. 
və hələ də arxasınca qaçırıq 
çata bilmədiklərimizin... 

məhəbbət sindromu 

 
sənə qəribə gələ bilər, ya da gülməli... 
bəlkə də, bu boşboğazlığımla  
səni bezdirmiş oluram. 
belədirsə,  
lütfən bağışla məni,  
anlatmaq zorundayam... 
 
əvvəlcə ürəyim sancır,  
sonra şiddətlə döyünməyə başlayır, 
daha sonra hansısa bir əşyamı,  
- yəni hər gün üstümdə gəzdirdiyim;  
məsələn,  
telefon, saat, alışqan və sair kimi,  
- itirmiş adamlar tək  
boş-boşuna  
kirayə qaldığım darısqal otağın  
künc-bucağını axtarıram... 
 
bir-birinin közünə alışdırdığım  
siqaret də kar etmir deyəsən. 
bədənim süstləşir,  
çarpayının üstünə yıxılıram... 

bax, beləcə saatlarla halsız, 
əslində hallı vəziyyətdə zamanı öldürürəm. 
 
içən deyiləm,  
ama bu zaman içmək keçir içimdən, 
özü də bayılınca... 
 
hər şeyi bir anlıq da olsa,  
unutmaq üçün  
yaxşı vasitədi deyirlər... 
bunları sənə deyirəm, dostum, 
yalnız sənə... 
 
Tanrıdan başqa 
kimsə duymasın dəli olduğumu... 

atama məktub 

 
məni bağışla, ata... 
minillik adətlərinizi çeynəmək, 
illərlə həyatımıza qənim kəsilən  
gələnəkləri dəyişmək  
mənim alnıma yazıldı, bəlkə də. 
 
və bunun öhtəsindən  
asanlıqla gələ biləcəyimi düşünürsənsə... 
yox, çox qan itirdim  
zamanın əməliyyat otağında. 
 
hələ işimi bitirmədim, 
bitirə bilmədim doğrusu... 
 
zor durumlarımda  
kürəyimi söykəyəcək birini  
tapa bilmədikdə üzüldüm, həm də çox... 
 
və bu işi bitirmək zorundayam, 
vaxt itirmədən... 
zamanı gəlincə məni anlayacaqsan, 
və bunu görmək üçün yaşayıram əslində... 
 
bilirəm, məni çox sevirsən, ata! 

  *** 
 

hamı bu şəhərdən küsüb elə bil, 
hamı bu şəhərdə qəribdi, atam... 
o mənəm, bax ordan boylanıb baxan, 
bəxtini çiynində daşıyan adam... 
 

 
 
 

31 və 

mənim olmayanlar 
 

I 
 

31 addım atmışam ömrümdən, 
düz 31 addım... 
hər addımla bir il çıxmışam özümdən, 
yəni bir az çoxalmışam, 
bir az azalmışam bu sonsuzluq içində... 

 
bəzən ölüm istəmişəm, 
yaşamağın 
nə qədər zor olduğunu anlayınca. 
bəzən ölümdən qorxmuşam, 
həyatın yalançı sevgisinə aldanıb... 
 
31 yarpağı tökülən bu ağacın 
kölgəsi olmadı ki, 
altında oturub rahatlıq tapım 
dərdlərimə dirsəklənib... 

 
ömrüm anamın qucağından 
ölümün qucağına qədərdi. 
gec ölsəm “çox yaşadı”, 
tez ölsəm 
“yaşın bu çağına qədərdi” – deyərlər... 

II 

 
və o da köç etdi günlərim kimi, 
və o da bürünüb gecə donuna... 
hər gecə yuxumu özünə çəkdi, 
soyuq əllərini üzümə çəkdi... 
 
və getdi, bir soyuq xatirə qaldı, 
bir də pəncərəmdə bir cüt soyuq göz. 
hər səhər yuxudan dartıb oyadır, 
yaxamı qapının ağzındakı söz... 

 
və ümid necə də yalançı imiş, 
bir addım atmağa vaxt qalmadı ki... 
ürəyi bulandı arzuların da, 
ömür cavan öldü, qocalmadı ki... 

 
və çıxdım ömrümün düz ortasına, 
və bildim bu da bir tükənən yoldu. 
ev-eşik sahibi olmadım ki mən, 
dedilər filankəs bəxtəvər oldu... 

 
mənim nəyim var ki, bu yer üzündə?! 
bir soyuq taleyim, bir də kor baxtım. 
dərdim üşüyəndə misralarımı, 
çiyninə salmağa olmadı vaxtım... 
 

 
   
  III 

mənim deyilmiş ötüb keçən günlər, 
günlərin içində sevgi, 
sevginin içində nifrət 
və nifrətin qabağında dayanan sən... 

 
ömrün qırıq aynasına baxıb 
özümü parçalanmış görüncə, 
yəni bir tərəfdə qadınım, 
bir tərəfdə oğlum, bir tərəfdə qızım, 
bir də səninlə öldürdüyüm gecələr, 
karıxmadım... 

 
həyat parça-parça çəkilmiş 
şəklə bənzəyir, Tanrı qələmiylə... 
bir üzündə sevinc, birində kədər, 
bir üzündə sevgi, birində nifrət... 

 
mənim deyilmiş 
sevdiyim qızın gözlərindəki təbəssüm- 
o da nifrətə çevriləcəkmiş bir gün 
sevginin dibsiz bataqlığında... 

 
mən də sevdim, sevildim 
və anladım ki,  
mənim deyilmiş mənim olmayanlar... 

yenə də sevəcəksən 

 
bir sevgi boşluğuna, 
eşq sonucuna varınca,  
hər şeyin bitdiyini zənn edirsən, 
yoxuş gəlir addımladığın yol, 
sürüyə bilməyəndə ayaqlarını... 

  
yarıqaranlıq otağın 
küncünə qısılıb 
uğursuz sevgi şeirləri yazmaqla, 
ya da doyunca ağlayıb 
içini bulandıran qarışıq fikirləri 
qusmaqla bitməz sevgi əzabları, 
sağalmaz eşq yaraları... 

 
hər şey sən düşündüyün kimi deyil... 
yenə də sevəcəksən, 
yenə də unudacaqsan 
heç nə olmamış kimi 
və yenə də addımlayacaqsan 
başladığın yolun 
sonunu düşünmədən... 

 
 
adam kişi olanda... 

 
adam kişi olanda  

siqaretin tüstüsünü göyə üfürməz,  
içində saxlar... 
dərdi kişi kimi çəkər, 
fərq qoymaz böyük-kiçikliyinə... 
kişilər göz yaşı axıtmaz, içində ağlar... 
 
zamanın kəndiri uzun, ha uzat əlini, çatmaz. 
kişilər getdiyi yolda ölər,  

ölər, geriyə qayıtmaz... 
və qucub torpağı bir az, və sevər sevgilisitək. 
başını qoyduğu daşın, üzünü yalayar külək... 
 
üzündə qəbir sükutu, 
ruhunda ölüm iməkləyər addım-addım... 
və açıq olar ürəyinin pəncərəsi, 
baxıb keçsin deyə hər adam... 
 
dolu döyə gözlərimi, əllərimi yağış yuya, 
addım atdığım küçənin divarını qarğış yuya, 
inandığım bu deyilsə... 
 
ən doğrusunu sən bilirsən, sevgilim! 
bir az Allah,  
bir az vətən,  
bir az qadın olar adamın içində, 
adam kişi olanda... 

***  

 
hər gün bir ümüd ölür bu hücrənin içində, 
hər daşın arxasından bir ruh boylanır mənə. 
 
gecələr darıxıram,  
lap lülənin içində güllə darıxan kimi. 
sən isə sevinirsən,  
sevinirsən məhbuslar türmədən çıxan kimi... 
 
həyat çox balacadı, 
ümid acı, zaman dar... 
qəlbimi verdim sənə, götür nə var yığ apar, 
arzuları yığışdır, ürəyimdən çıx, apar... 
mənim xoşbəxt olmağa vaxtım yox, 
tələsirəm... 

***  

 
sıfra bərabərdi cəsur olmaq şansımız... 
həmişə düz çıxıb  
öncədən hesabladıqlarım. 
yəni atalarımızdan keçib bizə bu vərdiş,  
onlara da atalarından... 
 
deməli bütün xəstəliklər irsidi,  
babadan ataya, atadan oğula keçir,  
eynən vəzifə kimi... 
 
məni qınayanlar da tapılar, şübhəm yox. 
ancaq bu dərd deyil, 
kimsəni  
kölə olmadığına inandıra bilməmək  
gerçəkdən üzücü...  
və mən bu mənzərəyə baxıb sadəcə susuram... 

*** 

 
ölüm... 
bir insanın ölməsi deyil,  
həyatın rənginin dəyişməsidir... 
 
ölüm... 
barışdırar küsənləri,  
qovuşdurar ayrılanları,  
yaxınlaşdırar  
bir-birindən uzaq düşənləri,  
vaxt tapıb görüşə bilməyənləri... 
 
ölüm... 
heç kimi ayırmaz  
varlıya-kasıba, cavana-qocaya... 
hamıya eyni gözlə baxar... 

 
 
 
desələr ki... 

qızdırma içində yazılıb 
bütün qanunlar... 
desələr ki,  
ölüm hökmü ləğv olunub, inanma. 
yəni bir az rəngini, bir az  
formasını dəyişib, desələr... 
 
atdığın hər addımın arxasında 
bir qorxu addımı gizlənib. 
barmaqların cibindəki 
sonuncu qəpiyə toxunanda titrəyirsə, 
deməli barmaqlarının ucundan 
ölməyə başlayırsan... 
 
hər dəfə kirayə qaldığın mənzilə 
əliboş qayıdanda 
bir arzu intihar edir ürəyində  
və bir kimsəsiz məzar da artır 
ürəyindəki məzarların içində... 
 
və sonda sən, 
sükut içində dayanıb baxırsan, 
çata bilmədiyin arzuların 
sürüyə-sürüyə ayaqlarını, 
düşüb arxasınca yorğun ümidin... 

*** 

  
yad deyildik... 
bir-birimizi aldatdığımızdan 
günahkar axtarmağımız 
sadəcə özümüzü aldatmaqdı... 
 
mənə doğru atdığın addım, 
bu addımın arxasındakıların 
mənim həyatıma edəcəyi təsir, 
yəni sən və mən, birliyimiz... 
 
biz qulaq kəsildiyimiz dünyanın uşaqlarıyıq, 
birimiz it səsinə, 
digərimiz fit səsinə doğulduq... 
 
oxu və düşün. 
boşuna heç nə yazılmaz və deyilməz... 
mən Tanrının qulağıma pıçıldadığı 
qarışıq cümlələrin və sevgimin əsiri, 
sən həyatımın məhəbbət kəsiri... 
 
ömür adlı bu müəllimimsə 
yenə heç nə yazmadı 
taleyimin qiymət kitabçasına... 

son nəfəs də ümiddir 

 
nə vaxtsa qapını döyə biləcək qorxu, 
ölüm yuxusu... 
burnuna gəlsə qoxusu, 
lap günün günorta çağı, 
bəxtin büdrəsə ayağı, 
yıxılıb torpağa qala bilərsən... 
 
heç kim nə zaman gələcəyini 
ağlına belə gətirməz, 
gətirmək istəməz bəlkə də... 
 
budur bax, son duasını oxuyur 
yataqda uzanan xəstə 
və yenə son ümid kimi baxır 
çarpayısının ayağından asılan 
dərman qutularına. 
 
yaşamaq qədər gözəl şey nə ola bilər ki...  
insan ölüm ayağında olsa belə, 
hardasa  həyata keçirə bilmədiyi 
arzuları haqqında düşünər 
və bir işıq ucu axtarar 
başının üstünü kəsən ölümün əllərində... 

*** 

 
ölürsən... 
düz qırx gün yas saxlayırlar sənə... 
bir az göz yaşı, bir az təəssüf,  
bir az da sənə lazım olmayan bəlkələr... 
ən doğma adamların da unudur səni  
qırx gündən sonra 
və qarışırsan yüz ilin ölülərinə... 
 
təkcə sən, sən hər gün gəlirsən 
insanlardan ayrı düşdüyün, 
sevgilinlə görüşdüyün,  
əl-ələ tutub  
xoşbəxtliyin arxasınca qaçdığın yerə... 
 
səni unutmayan bircə şey varsa,  
o da torpaqdır, cansız dediyimiz... 
illərlə gəzdirir ayaq izlərini köksündə... 
və ölərkən də bərk-bərk basır bağrına, 
çoxdan gözləyirmiş kimi... 
 
üzülmə, bir gün hamımız görüşərik, 
eyni yerdə,  
eyni məkanda, eyni damın altında... 

“s” 
küçəsindəki ayaq izləri 

 
 
I 

 
həyat dediyin şey nədir, bilirsən?! 
işdən qayıdıb  
evin qapısını açarkən  
üstünə tökülən cağa səsi,  
qadınının gözlərindəki  
ərini gözləmək həsrəti...  
 
və bu zaman anasını görüb  
rahatlanan uşaq kimi  
təbəssüm çiçəklənər yanaqlarında,  
sonra sifətindəki yorğun kölgələr  
bir-bir tökülər ayaqlarının altına...  

II 
 

yolun harda bitəcəyini düşünmədən 
ayaqlarımın arxasınca qaçdım  
bəxtimin dalınca düşüb...  
 
gördüklərimə deyil,  
eşitdiklərimə inandım və  
özümü inandırmağa çalışdım, -  
sevirmişəm, ona görə.  
bir az sərxoş,  
bir az dəli kimi göründüm  
dostların gözünə... 
 
hamı sevgiyə tutulduğumu düşünüb  
ürək-dirək verdilər. 
ancaq mənim  
hansı dünyanın adamı olduğumu  
unutdular... 

III 
 

unut, sən də unut... 
unut məni bu küçə kimi, 
üzərimdən keçib ayaqla, çıx get. 
arxanca sürünən gözlərimə bax, 
bir az kədərlənib, bir az darıx get. 
 
ömür qanadlanıb uçan quşdusa, 
eşqin ürəyimdə qara daşdısa, 
bu sevgi gözümdən axan yaşdısa, 
ovcunun içində doyunca sıx get. 
 
sən qoydun qəlbimə, sən bu qadını,  
indi də sən onun silib adını... 
qəzaya uğrayan köhnə odamı  
sən öz əllərinlə özün dağıt, get... 

IV 

 
sənsizlik dolu qədəhi başıma çəkincə  
beynimin damarlarını sıxan  
duman yox olur və  
əski günlərin xatirələri  
canlanır gözlərimin qabağında... 
 
az deyil, düz dörd ildən sonra  
qarşıma çıxıb  
heç nə olmamış kimi  
hər şeyin yenidən başlayacağına  
zəmanət verməklə  
hər şeyin yaxşı olacağına  
ümid bəsləyirsənsə,  
yanılırsan... 
 
bu ürəkdi, daş deyil,  
onsuz da  
üzünə çırpılıb bəxtin qapıları...  
sənsə heç nəyin fərqində deyilsən... 

V 
 

bu gecə içimdə bir üzüntü var,  
bu gecə qar döyür pəncərəmizi. 
təkəm, təkliyimin keşikçisidir, 
küçə itlərinin sahibsiz səsi...  
 
bu gecə sərxoşdu ümidlər yenə,  
gəlmədin taleyin ayıq vaxtına. 
səni elə sevdim... 
neyləyim ki mən,  
düşmədin bəxtimin oyaq vaxtına... 
 
soyuyub otağın divarları da, 
sənsizlik asılıb hər köşəsindən. 
arzular başını salıb aşağı,  
ümidlər ürpəşir bayquş səsindən... 
 
bu gecə içimdə bir üzüntü var... 

VI 
 

gecələr çox uzun olurmuş,  
bunu gözlərimdən öyrəndim... 
hər gecə  
bir şam yandırdım  
sən keçdiyin küçədə. 
şam söndü,  
ümid tükəndi... 
təkcə ayaq izlərinin  
yeri göynəyir  
ayaqladığın yolların üstündə... 

VII 
 

zaman qamçılayıb, Allah qarğayıb,  
tale qəzasına uğrayanları. 
ya ölüm haqlayıb vaxtından qabaq,  
ya sevgi odunda yanıb canları. 
 
bəxti gətirməyib arzularımın, 
keçmişəm dərdlərin tər yaxasından. 
bulud gözlərimdən çox yağış yağıb, 
ümid axtarmışam hər damlasında. 
 
hər gün arxasınca xam xəyalların,  
özümü yormuşam qaçıb dalınca. 
durub qapınızda qara sevdamın,  
yolun gözləmişəm qaş qaralınca. 
 
elə budur bəlkə ölüm dediyin,  
nə ünvan görünər, nə rəngi bəlli. 
sevgi oyununda uduzanlara,  
intihar həvəsi olub təsəlli... 

VIII 
 

tənhalıq pis şeydir,-  
qadın nəfəsindən,  
uşaq səsində  
yetimdi  
toxuna bilmədiyim hər şey... 
bunu mən bilirəm,  
bir də  
kirayə qaldığım otağın divarları... 
 

2012 

sənin yoxluğun 
 
sənin yoxluğuna yığışdı dostlar,  
sənin yoxluğuna bir şüşə açdım... 
çəkdim qədəh-qədəh səni başıma,  
çəkdim ki, bir azca səni unudam. 
yenə alınmadı... 
durdu ayağım,  
hər şeyi əliylə qırdı ayağım... 
 
sakitcə başımı salıb aşağı,  
ev-ev, küçə-küçə düşdüm dalınca,-  
ayağım ayağın yerdən qopardı, 
çəkib arxasınca sənə apardı. 
apardı əlimi üzdüyüm yerə,  
apardı illərlə yol gözlədiyim,  
apardı bir ömür dözdüyüm yerə... 

içdim ki, çıxarım sevginin dadın, 
içdim ki, doyunca ağlayım, yatım. 
mənim ürəyimə sən gələn yolu,  
bir anlıq da olsa, bağlayım, yatım. 
 
ağlaya bilmədim, yata bilmədim,  
bir yetim arzuya çata bilmədim. 
getmədim yuxuya, ölmədim yenə,  
bir gözü ovuda bilmədim yenə... 
 
bir sözün soyuğu, bir gözün qəmi, 
axıb ürəyimə doldu bu gecə. 
sənin yoxluğuna bir sağlıq dedim,  
əlimdə bir çiçək soldu bu gecə. 
 
sənin yoxluğuna yazdığım şeir,  
sənin yoxluğunla bitdi, nə olsun...  
yenə də ürəyim çıxdı əlimdən,  
qoşulub səninlə getdi, nə olsun... 

arayış 

 
verilir: 
gecə-gündüz ümidindən tər damcılanan, 
hər addımda bir yoxluğa qan verən kəsə. 
dili çatmaz ovutmağa yorğunluğunu, 
üzüqoylu yerə düşüb can verən səsə. 
 
ölüm öpmüş dodağında rəngi göynəyən, 
bəyaz donlu otaqların tavanı ağlar. 
havasıyla yorğun-yorğun addımladığı, 
gözlərində donub qalmış havanı ağlar. 
 
bir evi var, bir ayağı, bir addım yeri, 
qapısının dəstəyindən külək asılar. 
bizim evdə qadınların əl izi yoxdu, 
əllərimdən rəngi solmuş çiçək asılar. 
 

2010 

***  

bir gün qabağına çıxıb yolunu kəsəcək, 
sifətində hiss edəcəksən ağrısını bu sillənin 
və diksinəcəksən... 
qışqırmaq istəyəcəksən, 
səsin boğulacaq içində o zaman. 
türmə həyatı yaşayacaqsan doğmaca evində 
və hər dəfə xəyalındakı kişini  
qucaqlamaq istərkən 
düşəcək yanına qolların... 
hər şeyin sənə doğru gəldiyini görəcəksən, 
hər kəsin sənə qarşı 
qəddar olduğunu düşünəcəksən. 
amma yox, 
dişi canavarlar erkəyini itirdikdə 
daha qəddar olur, deyirlər... 
bu fikri  
bütün canlılara aid etmək olar, məncə. 
daha mən də yoxam, 
daha özün baxacaqsan başının çarəsinə 
və özün qoyacaqsan adını  
...sevgi..., ...nifrət... 
gerçəkdən üzüldüm sənin üçün  
...tənhalıq... 

***  
səndən sonra 
gecələri heç sevmədim. 
günəş gözlərini yuman kimi 
səni düşünməyə başlayıram... 
 
mənə bir az səhər göndər, 
içində gecə olmasın. 
mənə bir az sevgi göndər, 
içində ayrılıq olmasın. 
mənə bir az sən göndər, 
sevgini gözlərindən, 
ayrılığı 
ayaqlarından oxuya bilim... 

çıxıram 

 
sevgidən ürəyi yanıq bir ömrü, 
aldana-aldana başa çıxıram. 
sənin gözlərindən qurtulmaq üçün,  
axıb gözlərimdən yaşa çıxıram. 
 
ovuda bilmirəm sənsizliyimi,  
tökülür üstümə kədəri, qəmi. 
dünyanın alnına bir misra kimi,  
tətiyi çəkirəm, boşa çıxıram. 
 
çox baha oturdu bu şəhər mənə,  
göstərdi üzünü birtəhər mənə. 
səni təkliyimə bölürəm, yenə,  
Tanrı hesabında qoşa çıxıram. 
 
həsrəti bələkdə başlanan ömrü,  
hər addım başında daşlanan ömrü,  
vaxtın əlləriylə xışlanan ömrü,  
yuyub, arıtlayıb daşa çıxıram... 

biz kənd uşaqlarıyıq 

 
göz açdıq dünyaya əzan səsinə, 
baş qoyduq dorpağa, daş-daş böyüdük. 
geydik əynimizə yağışı, qarı, 
dumanla, çiskinlə qardaş böyüdük. 
biz kənd uşaqlarıyıq... 
 
bizə əl çalmağı öyrətmədilər, 
bizə öyrətdilər dəryaz çalmağı. 
başımız altına yastıq yerinə, 
yığdılar qayanı, qoydular dağı. 
biz kənd uşaqlarıyıq... 
 
alnımız torpaqla dəstəmaz aldı, 
əlimiz öyrəşdi döz becərməyə. 
torpaqla biçildi kəfənimiz də, 
alışdıq dırnaqla söz becərməyə. 
biz kənd uşaqlarıyıq... 
 
bulvar küləyiylə, dəniz mehiylə, 
saçları daranmış qız bəyənmədik. 
əsdik, hər kəlmənin üstündə əsdik, 
qaytanı qırılmış söz bəyənmədik. 
biz kənd uşaqlarıyıq... 

*** 
sevginin ətəyi olmaz canım, kötəyi olar. 
dəydikcə yerindən qan çıxmaz, 
yeri qançır olar, yara bağlamaz, 
yəni havası gəldisə, 
küt ağrılarla yandırar canını... 
 
məhəbbət üç il yaşar deyincə Berqbeder 
bəlkə də özünə təsəlli üçün seçdi  
bu həyat tərzini, 
ya da sevginin acısını soyutmaq üçün  
hər gün bir qadın ağladı, 
hər gün bir eşq hönkürdü... 
 
görürsənmi... görürsənmi...  
səni neçə göz ağladığımı, 
neçə qucaq əzizlədiyimi, 
neçə ayrılıq yola saldığımı, 
bir qutu siqaret, bir udum tüstü kimi... 

 
sönmüş öcaqların külü nəm olar, 
boş qalmış yuvaların  
qapısının dəstəyi soyuq olar, 
yalnız ürəklərin döyüntüsü çox, 
bu qədər göz yaşı, 
bu qədər qar soyuğu, 
bu qədər eşq atəşi varkən... 

*** 
 

üstündəki yuxunu çırp, 
çırp dərdlərin yaxasına. 
qapısın aç, gir ömrümün, 
gün doğmamış yuxusuna... 
 
sükutunla sığal çəkmə, 
üzündə ağlayan səsə. 
ürəyin dolunca hönkür, 
ömür varaqlayan səsə... 
 
burax dərdlərin başını, 
nə çəkərsə, zaman çəkər... 
ölüm bir ev tikib gedər, 
həyat içində can çəkər... 

***  
 

dostları tanımaq asanmış demə, 
bir az yaşamağa marağın olsun. 
Gərək bu dünyada yaşamağa da, 
Tanrı qələmiylə, yaxşı xətt ilə, 
alnına yazılmış varağın olsun… 

arzularınla ölçülməz 

 
arxanca uzanan yollar  
son nəfəsini yaşayır  
tükəndikcə addım səsləri... 
 
ölüm görünməz olar  
nə qədər qorxunc olsa da... 
torpağın soyuqluğu qədər  
unutqan olur insan... 
 
sən də gedəcəksən  
və mən də unudacağam  
heç nə olmamış kimi. 
 
yenə  
arzularımdan asacağam özümü  
sevgiyə tutulunca... 
 
   2007 

sənsizlik 
 

Fidanın şeiri... 
 
çıxıb getdin,  
xoşbəxtliyi çox gördün mənə, 
çiçək açan sevgimizin dadı çıxmamış. 
söyləmişdin kimsə bizi ayıra bilməz, 
çıxıb getdin ayrılığın adı çıxmamış... 
 
addım-addım yaxınlaşıb gəlir üstümə, 
elə bil ki, sənsizliyi duyur divarlar. 
qışqırıram, səsim çıxmır, donub qalıram, 
sükutumun göz yaşını yuyur divarlar. 
 
tənhalığın qorxusundan ürpəşir saçım, 
çarəsizəm ölüm hopmuş vaxtın əlində. 
taleyimi yazan belə yazdı, neyləyim, 
çırpınıram bir uğursuz baxtın əlində. 
 
qaranlığı qucağıma alıb hər gecə, 
sən gedəni əllərimdən çıxıb yatıram. 
dərdlərimi kəfən kimi örtüb üstümə, 
sənsizliyi gözlərimə sıxıb yatıram... 

*** 

          
dilimdəki həqiqətin ardınca düşüb, 
söz üşütdüm bir həsrətin dodağınacan. 
ayılanda baxıb gördüm gəlib çıxmışam, 
alnımdakı məhəbbətin ayağınacan. 
 
dil titrəməz, söz üşüməz, ürək göynəməz, 
əllərini təmənnasız üzə çəkincə. 
bu hikmətin bircə dodaq titrənişiylə, 
göz ovutdum gözəlliyi gözə çəkincə. 
 
doğularkən ağ suyuna çəkiblər sözün, 
parçalanıb səpilmişəm vətən yoluna. 
bir misranın qarşısında səcdəyə gəlib, 
baş qoymuşam həqiqətin bitən yoluna. 
 
bu dünyaya namaz üstə gəlmişəm deyə, 
qulağıma pıçıldanıb bir azan səsi. 
illər boyu göz yaşımla dəstəmaz alıb, 
ovutmuşam ürəyimdə dərd yazan səsi... 

    uca kəsmişəm 

 
sən günəş altında söz axtaranda, 
mən sozün yolunu gecə kəsmişəm. 
sərbəst buraxmısan özün, unutma, 
səninlə bir ətək heca kəsmişəm. 

 
düşmüşəm yepyeni sözün dalınca, 
söz-söz, misra-misra soraq alınca, 
yalın ayağımla qaş qaralınca, 
bilirsən neçə tin, küçə kəsmişəm? 

 
ocaq alışdırıb, köz qaraltmışam, 
dərdin yaxasında söz qaraltmışam, 
hər sözün yolunda göz qaraltmışam, 
fikrimi tən bölüb, haça kəsmişəm. 

 
dilim titrəməyib, əlim əsməyib, 
barmağım kəsəni bu can kəsməyib, 
dodağım bir misra yalan kəsməyib, 
mən nə kəsmişəmsə, uca kəsmişəm. 

gəl gedək 

 
sözümün ağzından düşdüm şəhərə, 
gəzdim varaq-varaq küçələrində. 
gecəni gecə tək oxuyub gördüm, 
sərib günahını səhərin üstə, 
astarı didilib küçələrin də... 
 
dayan, ayaq saxla, küçə qadını, 
söylə günahımın qiyməti nədi? 
deyəsən tanıdım, yorğun bədənin, 
bir udum günahın qiymətinədi... 
 
sən də mənim kimi mələk deyilsən, 
gəl qoşa adlayaq boş küçələri, 
susub danışmayan boş küçələri. 
az qalıb səhərin açılmağına, 
gəl gedək dünyadan işıqlaşmamış... 
 
gedək, qaranlığın içiylə gedək, 
gedək bu dünyadan, günahkarıq biz. 
qorxuram gün çıxa, səhər açıla, 
tuta əlimizdən günahlarımız... 
 
    2009 

əlim gəlməz 
 
misra-misra varaqların ağ yaxasında, 
qanad açıb sənə sarı uçar əllərim. 
axşam düşər, qaranlığı bədənin bilib, 
ovucunu ağ yaxana açar əllərim. 
 
sənsizlikdən sükutumun ürpəşər saçı, 
ümidlərim üşüyəcək bu bəxt tasında. 
varaqlayıb uzaq-yaxın xatirələri, 
canım olar bu qorxunun təmənnasında. 
 
xəyal şirin, arzu sonsuz, ümid təsəlli, 
əlim gəlməz oyatmağa yatmış gecəni. 
bax, beləcə addım-addım  

zaman da sərxoş,  
səs-səmirsiz ötüb keçər bu boş küçəni... 

sevgilər unudulur... 

 
səhər küləklərinin dodağında sakitcə, 
pıçıldayır küçələr... 
sevgililər unudur, sevgilər unudulur... 
 
bizə görə deyilmiş  
ayrılıqdan yaranmış sevginin qulu olmaq. 
bunu düşünməmişdik,  
illərlə yığdığımız gözümüzün içində  
bir gün lillənib gedər. 
ruhumuza sarılan qorxuya gülə-gülə  
başımızın üstündən bir əl yellənib gedər... 
 
bu da son... 
sözün bitdiyi küçə, sonun başlandığı yol... 
gəl burdaca ayrılaq, ayıraq yolumuzu. 
sən səs gələn tərəfə,  
mən it hürən tərəfə... 

uzaq, yaxın xatirələr 

 
və qaldı çox uzaq xatirələrdə, 
dağ döşü, göy yamac, xırda təpəcik. 
bir dəstə quzunu bir dəstə uşaq, 
qabağımıza qatıb ya evcik-evcik, 
ya kəpənəktutdu oynayardıq biz. 
beləcə keçərdi uşaqlığımız... 
 
bir yerdə böyüdük bir dəstə uşaq, 
nə padşah olmadıq, nə ağa, nə bəy. 
uşaq qonşumuzun pay torpağına, 
nə şərik kəsildik, nə dikmədik göz... 
tox oldu nəfsimiz, gen oldu ətək... 

bir gün gözümüzü açdıq dünyanın, 
barıt qoxusuna, güllə səsinə. 
bilmədik, böyüyüb çəkiləcəyik, 
uşaq qəlbimizin məhkəməsinə. 
böyüdük gecədən səhərə qədər, 
böyüdük kənddən şəhərə qədər... 
 
beləcə uşaqlıq daşını atdıq, 
zaman ömrümüzü dərdi beləcə. 
beləcə qız əli tutdu əlimiz, 
böyüdü dünyanın dərdi beləcə... 
 
qarışdıq qlobal oyuncuqlara, 
qaynadıq taleyin dərd oyununda. 
zamanın tasına zər ata-ata, 
uduzduq dünyanın nərd oyununda... 
 
ölçüyə sığmadı nə gündüz-gecə, 
tarıma cəkildi saat da, gün də. 
bax, budur ömrümüz, günümüz indi, 
nə geri dönməyə nəfəsimiz var, 
nə xəyal qurmağa həvəsimiz var... 
 
    2009 

ümidin dili 

 
bir kimsə duymadı ağrılarımı... 
doğulan uşaqlıq həvəsindən, 
boğulan ümidin yaxasından asıldı 
ovuda bilmədiyim arzular... 
 
ürəyimdən qopdum, dilimə düşdüm. 
bir otaq üşüdüm, 
bir yarpaq saraldım, 
bir qucaq çatmadım qollarıma... 
 
sonu görünmədi bu yolun... 
addımlarımın yuxusu qarışdı, 
bəxtimin alnı qırışdı, 
ağzımın dadı qaçdı... 
dilini bilmədim ümidlərin də... 
 
yaxın gəl!.. 
bir dodaq hönkürmək, 
bir ağız yıxılmaq istəyirəm  
nifrətimin qolları üstünə... 

bir az romantika 

 
tıxananda boğazım bir cansıxan qəhərdən, 
köhnə görüş yerinə  

sənsiz dönürəm hərdən... 
 
köhnə görüş yerimiz... 
əl-ayaq yığışanda qəribsəyir gör necə?! 
kövrək baxışlarıyla,- 
bir az da ümid yağır… 
yolumuzu gözləyir elə bil ki hər gecə... 
 
 
 
 



 

64 

xəfif külək yalayır göy suların üzünü, 
yarpaqlar da titrəşir  

səssizcə,  
aram-aram. 

arzular ürəyimdən çıxıb bir-bir özünü, 
 
intihar həvəsiylə atır suya sakitcə... 
bax, beləcə baxıram,  

bir azca darıxıram... 
 
kimsə yox,  
hər yer sakit, qaranlıq çox fikirli, 
günahkar küçələrin ölgün baxışı kirli... 
 
təkcə pozur arabir 
gecənin sükutunu qatarların fit səsi. 
bir də ki, yorğun düşüb  
hardasa qərib-qərib, 
sahibindən inciyən bir kimsəsiz it səsi... 
 
tıxananda boğazım bir cansıxan qəhərdən, 
köhnə görüş yerinə  

sənsiz dönürəm hərdən... 

bağışla 

 
qəfil sənin yuxuna, 
gəlsəm, məni bağışla... 
bir gün düşüb dünyadan, 
ölsəm, məni bağışla... 
 
ümidlərin əlində 
demə ömür əsirdi, 
dalınca qaçdığımız 
arzular kəm-kəsirdi... 
 
başımdan ahla gedir, 
qayıdanda yağışla... 
İlahi, bu nə sirdi? 
bilsəm, məni bağışla... 

 
 
 

 



 

66 

 
 
 
 
 
 
 
 
zindan kimi 

 
ayaqların yorğun yerişi  
darısqal otaqda  
saat əqrəbini xatırladır... 
 
balaca gözlükdən düşən işıq da 
ağır yük kimi görünər  
çiyinlərində... 
 
hər şey zindan kimi görünər... 
addımlarının  
səsini belə dinləməyə 
səbri çatmaz qulaqlarının... 
 
qapını açan ölümə  
“xoş gəldin”, deyər  
gözlərindəki ümidsizlik,  
ən doğma adamı gəlmiş kimi... 

yaşamaq 

 
darısqal otağa sığmaz ruh, 
bir udum hava yoxsa, 
bir içim sevgi yoxsa. 
ölüncə can rahat olmaz, 
bir qucaq yoxsa, 
bir dodaq yerinin 
həsrəti göynətmirsə canını... 
 
bir günəş doğmadı 
hamilə bəxtimin çiyni üstə. 
günahkar deyiləm ki... 
 
yalan şəklində doğulur 
göyərçin qanadlı arzular, 
yəni bu gün umidlə gözlədiyin 
sabah mənzil başına çatmırsa... 
 
inamsızlıq kəndirini qırmağa 
bircə söz kifayət edər, 
yalançı ümidlərə inanıb 
yaşamaq üçün... 
 

2009 

***  

 
daha içimdə yox təklik qorxusu... 
səndən ehtibarlı çıxdı, nə olsun, - 
sənsizlik qapımı döyüb sakitcə, 
mənim ürəyimə gəlir hər gecə... 

Tanrı bağışlayandı 
 

bax,  
sonu ölümdü həyatın,  
bunu hamı bilir... 
hər kəsin baxışında  
cənnət sevdası.  
rəsmini əllərimizlə çəkir vaxt... 

  
hər şey gəldi əlimdən  
ibadətdən başqa... 
bir də əməlimizlə əynimizə  
kəfən tikir addımlarımız. 

 
unutma, 
Tanrı bağışlayandı...  
bircə tərsinə oxunmasın  
alnımız... 
 

2009 

Şəmşadın 

«kirayə evin qapısına yazılmış  
şeir»inə cavab... 

 
kirayə evlərin tavanı uçuq, 
divarı sopsoyuq, ünvanı bəlli. 
hüzn içindədi sənət dünyası, 
daha verə bilmir söz də təsəlli. 
 
səfil və sərgərdan dolaşır şeirim, 
zamanın darısqal küçələrində. 
ayağı üstündə dayana bilmir, 
astarı yırtılıb küçələrin də. 
 
cürüyür zindanda neçə illərdi, 
daha «dastan»ların batıb səsləri. 
tutub həbs eləyib, güllələyiblər, 
azadlıq istəyən «müxəmməs»ləri. 

 
əsaya möhtacdı «qoşma», «qafiyə », 
«müstəzad» içkili, «mürəbbe» xəstə. 
«bayatı» dolayır «dodaqdəyməz»i, 
«qəzəl»də «təcnis»lə ayrı həvəsdə. 
 
 
deyirsən «rəməl»in beli əyridi, 

yox, yox, lap əvvəllər qaməti düzmüş. 
inqlab eşqinə düşsə də «rəcəz», 
«səri»ylə «münsəri» çoxdan uduzmuş. 
 
suallar önündə qoca «məsnəvi», 
cavab tapa bilmir, rüsxət istəyir. 
deyir, orda-burda kəsib yolunu, 
«gəraylı» hər kəsdən rüşvət istəyir. 
 
vaxtı çoxdan bitib «rübailərin», 
«tuyuq» yumurtası tərs gəlmiş toyuq. 
özünü göstərir qəhrəman kimi, 
gözləri tor görür, baxışı soyuq. 
 
daha «tərkibbənd» də əvvəlki deyil, 
tərkibin dəyişib saxtalayıblar. 
şeir ölkəsindən «tərcibənd»ləri, 
təcrid eləməkçün axtalayıblar. 
 
hamı sərbəst gəzir, sərbəst dolanır, 
ağappağ şerimin «ağ» şəhərində. 
küsüb taleyindən «qəsidə»lər də, 
gedib məskən salıb dağ şəhərində. 
 
eh, dostum, nə qoyub, nə axtarırsan, 
çoxdan unudulub Nizami, Sədi. 
xalqı Koroğlunun adına çıxıb, 
bığından asıblar Məlikməmmədi. 
 
 
zaman qəddarlaşıb, ya biz, bilmirəm, 

doğru danışanı asır dilindən. 
adını düz yaza bilməyənlərin, 
bu gün söz tökülür qısır dilindən. 
 
bir vaxtlar Sabiri daşqalaq edib, 
öldürüb, heykəlin qoyan da bizik. 
göndərib Hələbə İmadəddini, 
orda dərisini soyan da bizik. 
 
unudub keçmişin, əslini danır, 
qulaqsız köpəklər, quyruqsuz atlar. 
çoxdan qəlbimizi işğal eyləyib, 
yabançı beyinli yalançı zadlar... 

əzan üstündə eşq 

 
mən mənzil başına çatmayan 
ümid gəmisinin 
dağılmış göyərtəsində 
səfil və sərgərdan dolaşmaqda... 
 
eşq fəzasından üstümə dağılan 
arzu qırıntılarını 
yığıb atmaqdan başqa 
bir yol tapa bilmədim, 
yəni sevgiylə ehtirası 
bir-birindən ayıra bilsəydim... 
 
ömür bir fürsətdi. 
fərq etməz, yaşamağın necəliyi  
və yaşayanın kimliyi... 
 
hələ itməyib 
qəlbimdəki imanın bakirəliyi. 
başım torpağa toxunarkən 
tapdım  ən uca eşqimi... 

qarabağ dərdi 

 
qarabağ..! qarabağ..! 
-deyib qışqıranların  
ciblərindən qarabağ tökülür,  
vətən adlı,  
torpaq ünvanlı. 
vətənsə  
döyüşə göndərməyə  
əsgər istəyir:  
bir torpaq yarası,  
bir güllə səsi qədər... 

səni gözləmişəm... 
 
bu darısqal otağın 
qısılıb bir küncünə, 
divarlarına hörmüşəm yuxularımı. 
hər gün dirigözlü açıb səhəri, 
səni gözləmişəm... 
 
unutmaq sevmək tək asan deyil ki, 
bu can rahat olan bir can deyil ki, 
səni sevən ölmüş, insan deyil ki... 
aldana-aldana ümidlərə, 
aldadıb özümü, 
səni gözləmişəm... 
 
gözlərimi qədəhlərə süzə-süzə, 
oturub sənsizliyimlə üz-üzə, 
mən ona baxmışam, oysa 
divardan asılmış ayrılığın rəsminə. 
hər şeyi unudunca içmişik, 
sonra ikimiz də yoxa çıxmışıq, 
mən dünyadan, 
oysa ürəyimdən... 
 
və bu arada bir şeir yazmışam sənə, 
gəlməyəcəyini bilə-bilə yenə 
səni gözləmişəm... 

***  
 
daha heç kimi sevməyəcəyəm,  
sonunda ayrılıq varsa... 
 
bilirəm, gecələr yanıma gəlib  
qucağımı isidirsən,  
bir anlıq da olsa  
özümü xoşbəxt hiss etməyimi  
təmin edirsən...  
daha heç kimlə sevişməyəcəyəm,  
heç  səninlə də...  
sonunda üşümək varsa... 
 
hamı ürəyimin daşa döndüyünü  
düşünər bəlkə də. 
ancaq ürəyimdə nə qədər arzunun  
intihar etdiyini,  
nə qədər ümidin öldüyünü  
heç kim bilməz, duymaz, anlamaz...  
 
daha ümidlərə də inanmayacağam,  
sonunda ölüm varsa... 

şəhərin tablosu 

 
işıqlar şəhəri geyib əyninə, 
gecələr görünmür pəncərələrdən… 

 
oturub mamırlı daşların üstündə, 
burnumda kənd qoxusu... 
qarışıb arzuların rəngi, 
yenə gözlərimdə sevmək qorxusu... 
oxunub duası xatirələrin... 
 
tarix dünəndi, bu gün yox... 
şəhərin qədimliyi sürünür  
yaddaşımızda... 
 
küçələri ürək üşüdür bu şəhərin, 
daha əyləndirə bilmir heç kimi 
gecə yağışlarının səsi... 

 
şəhəri soyunublar əynindən... 

*** 

 
sənə yazıram, sənə... 
bir həsrətin doğulduğu, 
ümidin gözlərimdə boğulduğu gün... 
 
bəlkə də bir az ürəkli olsaydım, 
ya olmuşların nədənini 
cözə bilsəydim, hər şey 
sən istədiyin kimi olardı, deyilmi..? 
 
arzuların bitməyi, ümidlərin 
tükəndiyinin yalan olduğunu, 
bir də yalan dünyanın 
yalançı sakini olduğumu 
anladım bu gün... 

 
bağışla məni, bağışla 
bu məktubu oxuyan kimi... 

***  

 
zaman həqiqətin inkar fəslinə, 
saat ölümə, nifrət dilimə işləyir... 
 
göylərin enişi, 
balıqların uçuşu başlanır 
quş dimdiyində... 
 
ağacları yarpaqsız, 
quşları qanadsız, 
kişiləri papaqsız məmləkətin 
əlehinə oxunur bütün hərflər... 

 
bu mənim əlifbamdı... 

***  

 
dedik ki,  hər şeyi unudaq getsin, 
həsrəti, kədəri asdıq yerindən... 
sən yoxkən ayrılıq duası çıxdı, 
yenə çarpayımın yasdıq yerindən... 

sevmək 

 
tənha qadınların ürəyi,  
tənha kişilərin kürəyi kimi  
açıq olduğundan  
tez soyuqlayarmış sevgi... 
 
sevginin soyuqlayacağını bilmirdim. 
sonuncu görüşümüzdə  
kürəyim açıq qaldığından  
hələ də özümə gələ bilmirəm... 
 
öyrəndim... 
şükür... gec də olsa, öyrəndim axır. 
sevmək, - vaxtı öldürmək,  
sevişmək üçün,  
bir az səni gözləyər,  
bir az darıxar ürək... 
 
sadəcə kimsəyə hiss etdirmədən... 

qismətdi 

 
daha dənizlərin susan vaxtıdı... 
mən daş atmıram... 
addım at - dedilər... 
nə deyirəm ki... 

ürəkdi, nə çəkir görə bilməzsən, 
qapısı taybatay açıq deyil ki... 
ha uzat əlini oxumaq üçün. 
 
ləngidim ölümü qarşılamağa, 
bu nə həyəcandı, nə də qorxudu... 
 
batıb ayağıma saxladı torpaq, 
diksindim ümidin iniltisinə... 
 
bu da bir qismətdi əzəldən düşüb, 
neyləyim, dərdimin oğlan çağına... 
 

2010 

***  
 

çıxıb gedəsən, 
hamıdan xəbərsiz uzaqlaşasan 
dostlardan, doğmalardan... 
hamı öldüyünü düşünə, 
ya da itgin düşdüyünü... 
 
onsuz da  
bir az torpağın üzü soyuqdu, 
bir az adamların üzü... 
bizdə soyuqlar tez düşür, 
üşüyür damların üzü... 
 
çıxasan gecələr yola, 
qayıdasan səhər yoldan. 
tıxana sözün boğazı, 
asıla bir qəhər yoldan... 
 
gedəsən qayıtmaq üçün, 
gedəsən, qayıtmayasan... 
 
və beləcə unudulasan 
bir kimsəsiz məzar kimi... 

gözüm ayaq çəkir 

 
yaxına çox qalıb, uzağa bir az... 
dərib şübhələri göz yaxasından, 
itələ özündən uzağa bir az... 
 
demə ömrün hələ dəliqanlıdı, 
yollar adam yeyir dili qanlıdı... 
daşıyıb qurtardı ümidlər səni. 
 
gözüm ayaq çəkir,  
dilim söz çəkir, 
süpür addımınla vaxt küçəsini. 

 
yatıram gecəni sevindirməyə, 
ölürəm bir qucaq üşütmək üçün. 

 
2010 

özümdən uzaqlaşdım 

 
göyə bir səs atdım daş əvəzinə, 
bilmədim nifrətdi, ya duadı bu. 
gözlədim qayıtsın, qayıtmadı ki... 
 
həsrət sükutumu dişlədi sanki, 
bir qız yaxasıyla əlimi açdı. 
bir dodaq üşüdü, bir öpüş yeri... 
 
ümid yazıq-yazıq boynunu bükdü, 
bir işıq ləkəsi düşdü üstümə... 
 
məsafə uzandı... 
addım səsləri... 
canını tapşırdı bir qara kölgə... 
 
özümdən uzaqlaşdım  
barmaqlarımın ucunda, 
görəsən, heç kəsi oyatmadım ki?...  
 

2010 

soyun gözlərimi 

 
mənim həsrətimin dərd mövsümüdü, 
torpağam, üstümdən çək ayağını, 
buludlar sinəmin üstünə yağsın... 
 
bir ağız bayatı hönkür üstümə, 
qaysaqlı yaramın üstü açılsın... 
 
bir az buludları çək sağ tərəfə, 
gözlərim günəşi görmək istəyir... 
 
açıq düymələrin nağıl danışır, 
bədənim uçunur, bəlkə gedəsən. 
götür nəyim varsa özünlə apar... 
 
özümdən getmədim, özümə gəldim... 
günahım nədisə, bağışla, Tanrım, 
soyun gözlərimi, ört günahımı... 
 

2010 

gedirsən 

 
dörd divar arası nə zindan çəkir... 
sənin eşqin ilə zəncirlənmişəm, 
ya bədən istəyir, ya da can çəkir... 
 
gedirsən, əlimdən açıb zənciri, 
alınır ruhumun can azadlığı... 
mən də sənin kimi qanadı qırıq, 
çəkirəm dərdlərin ən yaxşısını... 
 
kilsə zəngi kimi qulaqlarıma, 
tökülür qırılmış qanad səsləri. 
mənim gözlərimin yorğunluğunu, 
Tanrı hesablayıb addımlarına... 
 
dayan, qəbul eylə bu hədiyyəmi, 
sarılım dərdinə bir içim su tək... 
 

2010 

əllərim yorulub 
 

günahım divardan asılan şəkil, 
üstünü örtməyə çatmır əllərim, 
nifrət laxtalanıb dodaqlarımda... 
 
düşüb ağırlığı çiynimin üstə, 
basıram torpağa günahlarımı, 
bir çınqıl ağlayır, bir daş ağrıyır... 
 
qan axır ümidin ətəklərindən, 
əyil torpaq götür, yaramı bağla... 
 
ölmədim,  
ölümdən qorxdum bəlkə də, 
ölüm, günahımı torpaqla yuyum... 
 
əllərim yorulub... ruhum tər tökür... 
çıxıb gedəcəyəm ölüm çatınca... 
bir gün də ümidim çatmayan yerə, 
çıxıb gedəcəyəm əlim çatınca... 
 

2011 

*** 
 

edam kötüyüdü oturduğun taxt, 
bir ümid də öldür, 
o ağ kəndirin, 
burax yaxasından sevinsin bir az... 
 
hər gün arzuların ölmüş vücudu, 
qarışsın bir ovuc bulaşıq suya... 
hələ cinsiyyəti məlum olmayan, 
intihar havası çalsın bədənin... 
 
ya insan başı kəs, 
ya ümid öldür, 
cinayət sayılır hər ikisi də... 
hələ doğulmamış öldürdüklərin, 
yarısı insandı, yaısı ümid. 
 
günah kəfənini geyin əyninə, 
adını yazmağa bir yer tapmadım. 
 
görən hesabını kim ödəyəcək, 
üstü açılmayan cinayətlərin..?! 

 
2010 

***  
 

yenə təkəm, tənhayam,  
Allah deyib durmuşam, 

sükutun gözlərində dərdi ovundurmuşam... 
 
öləsi deyiləm ki, durub bir candan keçib... 
görən saat neçədir, 
  bu vaxt haçandan keçib?! 
 
bax, eləcə dayanıb, əl də vurmamışam ki, 
həsrətimi taybatay açıb getdiyin kimi... 
yəqin yadına düşmür söz verib ağlatdığın?! 
bir gün qayıdacaqsan qaçıb getdiyin kimi... 

nə  xoşbəxtəm 

  
ömür adlı bu fürsəti yaşamadım ki... 
xoşbəxtliyin ətəyindən əlim üzüldü. 
bir yol seçdim yeriməyə, ayağım altda, 
ha büdrədim, ha yıxıldım yolum üzüldü. 
 
cırmaqlayır ürəyimi bu tin, bu küçə, 
addım-addım bu yolları ayağım keçir. 
əllərimi sıxan düşmən, ya dost, fərqi yox, 
dilimlənmiş sözlərimdən dodağım keçir. 
 
ölüb gedib, yaşamağa ümid ki, yoxdu, 
sorağını qulağıma mələk gətirir. 
məzarını əllərimlə özüm qazmışam, 
qaranquşlar dimdiyində çiçək gətirir. 
 
ürəyimdən keçənləri varağa yığdım, 
ölüm qorxub yaxasını qırağa çəkdi. 
nə müddətdi gözlədiyim “ağ” günə çıxdım, 
Tanrım məni dərdlərimlə sınağa çəkdi. 

 
 
 
 ağladı 

 
dərd içimdə açdı çiçək, 

dözmədi,ürək ağladı. 
ha çırpındım,ha sızladım, 
halıma mələk ağladı. 
 
göz yaşımı bükdüm ağa, 
düşdüm tavansız otağa, 
məzarım üstə qoymağa, 
əllərim çiçək ağladı. 
 
son ümid də öldü bu gün, 
ovcumda qandı gördüyün. 
qucağımda öldürdüyün, 
gecəni külək ağladı. 
 
üzündən tər damcılanan, 
dodağımın halına yan. 
dilimin ucunda donan, 
sözümü fələk ağladı. 
 
öldüm bircə ah apardım, 
dedilər günah apardım. 
Allaha pənah apardım, 
tutduğum ətək ağladı. 
 

2010 
 

 
 
 
əllərimi uzatmışam 

ilahi, bu nə soyuq gecədi, 
ümidlər bumbuz gəlir. 
həyat nə qədər zorsa, 
ölüm o qədər ucuz gəlir. 
 
ilahi, bu nə sirli otaqdı, 
divarlar adamı çəkir. 
asılıb barmaqlarımdan, 
ölüm adımı çəkir. 
 
ruhumu tər aparır, 
çəkirəm can soyuğu. 
hopur varağın üstünə, 
yenə bu qan soyuğu. 
 
dərd çırmayıb ayağını, 
üstümə-üstümə gəlir. 
mələklər dəstə bağlayıb, 
ruhumun üstünə gəlir. 
 
sinəm dolu, girə bilməz, 
kimsə bu ahın altına. 
əllərimi uzatmışam, 
günah, Allahın altına... 

 
 
 

 
 



 

94 

 
 
 
 
 
 
 

***  
 

təkəm, yenə ürəyim ölür sənin acından... 
 
və küləklər əsirkən 
və kirayə mənzilin köhnə pəncərəsinin  
qırıq şüşələrindən soyuq damıb otağa 
sevgilər üşüyəndə... 
qulağıma səs gəlir,- 
qonşu damda yaşayan tənha, kirayə qadın; 
"eh, nə vaxtdır görünmür, 
bəlkə sevmir?!. nə sirdi?!. 
ümiddən əl üzülüb, arzular kəm-kəsirdi... 
 
demə dünya can çəkir sevgi ehtiyacından... 

 
demə xəbərimiz yox, ömür keçib an təki, 
tanrı çəkib üfürən tüstüsüz qəlyan təki... 

   çıxıb gedəsən 

 
görəsən dünyada cənnət dadını, 
oturub yamyaşıl budağın altda. 
bir gün də Əzrayıl kəsə yolunu, 
öləsən bir qızın dodağı altda. 
 
yumaqçün soyunub günahlarını, 
üzəsən bir qara gözün içində. 
dəyə bir-birinə rəngi dünyanın, 
səni dəfn edələr sözün içində. 
 
sonra da həsrətin çəkdiyin qızın, 
“sevirəm” sözündən çıxıb gedəsən. 
doldurub qələmi sonuncu dəfə, 
dünyanın alnına sıxıb gedəsən... 

 
2010 

qapımı açan yox 

 
niyə toxunmadı barmaqlarına, 
niyə olmadı ki, günahkar əlim. 
günlər misra-misra uzaqlaşınca, 
duyur sənsizliyi bəxti kor əlim. 
 
niyə bəxtimizə ağ gün doğmadı, 
ağ donlu mələklər sevmədi bizi. 
ömür kitabımın hər sətri qara, 
qara külək döyür pəncərəmizi. 
 
bəxtəvər başıma, əziz qonağam, 
dərdim qapıların açıb taybatay. 
təkəm, məni görməz hər yoldan ötən, 
qapımı açan yox Tanrıdan savay... 

*** 

 
nə olsun, beləcə ayrılıb getdin, 
səninlə aramda bir "ah" ağladı. 
səni öldürməyə qalxmadı əlim, 
yolumun üstündə günah ağladı. 
 
neyləyim, səninlə qoparıb atdım, 
içimdən çox şeyi... 
bu yolu seçdim... 
nə ümid qalmadı yaşamaq üçün, 
nə arzu qalmadı, üstündən keçdim... 
 
nə çəkim bu dərdi ovutmaq üçün..? 
siqaret çəkirəm, dərd yansın deyə... 
yapışıb dördillik günahlarımdan, 
ovcumdan axan qan dayansın deyə... 
 
sən öldün mənimçün... 
ruhun şad olsun... 
keçirsən qarşımdan indi yad kimi. 
qoy bu misraları oxusun hər gün, 
mələklər ruhuna salavat kimi... 

*** 
 
amma yenə də,  
yenə də sən dayanmısan yolumun üstündə... 
 
bu qədər ayrılıqlar varkən,  
bu qədər ölümlərin arasında gözümü açınca  
səni görmək... 
 
ağırdı, ağırdı addım atmaq,  
ölüləri oyatmaq, sonra da günaha batmaq, 
bir damla göz yaşının  
üzündə açdığı şıram qədər... 
 
lütfən, çıxarın məni bu otaqdan... 

səni ha sevdimsə 

 
səni sevmək üçün bu dərdi sevdim, 
səni ha sevdimsə, bu dərdi sevdim. 
səni sevmədim ki, qucağım ölsün,  
günlərim ömrümü ha dərdi sevdim. 
 
yoxsan, ürəyimə nə cavab verim? 
burnumun ucunda oldüm, dirildim. 
nə səni kağıza köçürə bildim, 
nə deyə bilmədim üşüyür yerim... 
 
bilirəm yatmısan, oyaq deyilsən, 
sən nə biləsən ki, mən nə çəkirəm. 
yetim ümidləri ovutmaq üçün, 
nə otaq biçirəm, nə ev tikirəm, 
səhərə çıxmağa söz axtarıram... 
 

2009 
 
 
 
 
 
 
 



 

100 

 
 
 

 
 
 
 
 
***  

 
silmək istəyirəm sənin adını, 
özümdən sonrakı özümün üstən. 
həsrətin yorulub, elə yatıb ki, 
başını qaldırmır dizimin üstən... 
 
yalvardıq, oxşadıq boş ətəkləri, 
Tanrı da sevmədi, atdı təkləri... 
çeynəyib minillik gələnəkləri, 
yıxıldım bir dodaq sözümün üstən... 
 
ömrü yavan yerə yeyib, uzatdıq, 
dərdi əynimizə geyib, uzatdıq... 
burax, çıxım gedim deyib, uzatdıq, 
yığışdır ruhunu gözümün üstən... 

***  

 
sınıb qeyrətlərin səbir kasası, 
sükutlar çat verib alqış səsindən. 
ürəklər bulanır, yuxular qaçıb, 
zamanın qurd salmış fəlsəfəsindən. 
 
üz tutub dünyanın  can bazarına, 
hamı ömür alır qan bahasına. 
ümidlər sökülür, evlər tikilir, 
həyat bahasına, can bahasına... 
 
yurdun hər köşəsi qürbət kimidi, 
ümidin üstündən yel əsir, Allah. 
hamı bu dünyanın dalınca düşüb, 
hamı yaşamağa tələsir, Allah... 

*** 

 
deyəsən dünya da yorulub, bezib, 
saxta sevgilərin saxta səsindən... 
kitabı bağlanıb, gün düşmür daha, 
üstünə zamanın pəncərəsindən... 
 
yığıb-yığışdırıb düyünçəsini, 
bağlanıb eşqin də bazarı çoxdan... 
üstünü ot basıb, unudulubdu, 
ölən məhəbbətin məzarı çoxdan... 
 
bir vaxtlar dillərdən düşməyən eşqə, 
indi hamı baxır ekspanat tək. 
içib xəcləmişik oğlanlı-qızlı, 
kafe künclərində köhnə manat tək... 
 
Fərhad külüngünü qoyub muzeyə, 
çoxdandı Şirinçün at çapmır dağa. 
daha Leyli adlı qızlar doğulmur, 
daha həvəs yoxdu Məcnun olmağa... 

sms qutusundan... 
 
 

*** 
səni unutmaq  
özümü unutmaqdı. 
özümü unutmaqsa, 
Allah bilir, 
nə qədər qalıb  
ömrümün sonuna... 
 
 
*** 
bir insan həyatında 
iki dəfə ölə bilər; 
özundən sonra, 
sözündən sonra... 

 
 
 
 
*** 
səni atdığıma görə deyil,  
unuda bilmədiyimə görə 

peşmanam... 
 
 
*** 
səni o qədər çox sevdim ki, 
özümü unutdum. 
özümü unutduğum üçün  
sənə qovuşa bilmədim... 

 
 
*** 
bilirsən, Ana!.. 
hər gecə sənə dönürəm,- 
uşaqlığıma... 
sənsə məni görə bilmirsən 
ölmüş görüncə uşaqlığımı... 
 
 
***  
şeir bir xəstəlikdir, 
sözsə laxtalanmış qan... 
ürək damarları sıxıldıqca 
damla-damla tökülər beyindən... 

 
 
 
 
***  
heç kim  
boşuna yaşamır bu dünyada... 
kimi özünə görə,  

kimi sözünə görə... 
 
 
***  
bilirsən niyə qovuşa bilmədik?! 
mən səni sevdim,  
sən də özünü... 
 
 
***  
bilirsən,  
gecələr ən çox düşündüyüm qadın sənsən... 
neyləyim ki,  
səni söküb ata bilmirəm içimdən... 
 
 
***  
həyatda hər şeyini itirə bilərsən. 
bu sənin bədbəxtliyindir deyə  
düşünürsənsə, yanılırsan... 
bir insanın bədbəxtliyi  
o zaman başlanır ki,  
onun həqiqəti görən gözü tutulur... 

 
 
 
 
***  
hər kəsin xoşbəxtliyi öz əlindədir. 
ağıllılar  
xoşbəxtliyin dalınca qaçmaz,  



 

106 

onu ağılla qazanarlar... 
ağılsızlar isə  
xəyallarındakı arzuların nə vaxtsa  
çin olacağına ümid edib,  
xoşbəxt olduğu günü gözləyər... 

 
 
***  
səni unutmadım ki... 
unuda bilmədim ki... 
səni unutmaq üçün, 
ürəyimi kəs götür... 

ingilis dilinə 

tərcümə edilmiş şeirlər 
  

 
 
Me and “ 22” 

I can’t stop my feet  
Passing with speed  
Above  the years… 
 
I forgot  
When the  day broke. 
I forgot  
How he sun rose… 
 
Only in the dusty corner  
Of my memory 
There remained  the roads  
On which I took my father’s hands  
And began to walk… 
 
Look! Every year  
I seize by the  number “ 22”  
And  throw myself  
From the globe…. 
 
                       22. 12. 2008  

 
 
 
 
 
Nothing is eternal  

 
When it gets dark 
My eyes are closed  to the god,  

In my sleepy palm  
Day breaks to the voice of azan*…. 
  
I had snow white days   
My wishes used to play together … 
If the fire goes out  
 
It doesn’t mean that the night is over. 
And the coldness and shivering  
Begin after the fire’s  going out. 
 
If it is life  
To live believing to everything  
That is to say there won’t be   
Any difference  
Between what i saw  
And what you didn’t see…. 
 
Look! Just only then you will say that  
Nothing is eternal… 
 
 
Azan*-  a call for  divine service in moslem 
countries 

The tomb of truth  
 
                    

   I 
A road  is the beginning of a village… 
By listening to the road  
One can watch  the village,  
Though the thoughts are different…. 
 
The life in a village 
ıs the purity   
Of virgin habits  
As much as  the proud  bearing of men 
And shy looks of women… 
 
And only at that time  
I remembered there that I am from the  east. 
 
         

   
 
 
  II 

 
At times death also seems ridiculous  
Though it is the end of a life… 

In order  to imagine  
How one dies  
It is necessary to live those moments… 
The real life begins  
After death… 
 
Even a piece of an ordinary stone  
At times reminds us much… 
It isn’t difficult 
To read  the layer of history  
Standing on the tomb  
Which  has been on the guard of millennium. 
 
The flowers  
Growing on the soil 
Are the blood of the soldiers  
Who died in the fight…. 
The revolt of Talish  
Is like a bridge 
Between manliness and treachery  
And here the precipitous  cliffs  
Are  the rising  banner of the Talishs…. 

Remote and  

unforgettable memories 
 

A slope of mountains,  
A green hill-side, a small hillock 

remained in the remote memories.  
A group of children used  

To take a flock of lambs  
shepherding them played 

 a game of building small houses 
or used to catch the flying butterflies.  
Our childhood years passed in this way.  
 
A group of children brought up together,  
we became neither padishah nor bey.  
We didn’t place our hopes  
on the lands of our neighbors. 
We were not greedy, we were open-hearted.  
 
 
 
One day we opened our eyes  
to the smell of gunpowder, and shooting.  
We didn’t know after being brought up  
we shall be investigated by our childhood.  

We brought up from night till daybreak,  
we brought up from a village till a city.  
 
In this way we gave up the childhood years,  
the time collected our life in this way.  
In this way we took by the hands of girls 
in this way the sorrow of the world grew.  
 
We joined to the global toys, 
we were lost in the game of sorrow of destiny.  
By throwing dices to the board of nard,  
we were lost in the game of nard of the world.  
 
Neither daytime nor nights go in measure 
both hours and days were pulled tight.  
Look! Our days are passing now in this way,  
neither we have much breathing to return back,  
nor we are longing for to dream… 

2009  

The cases of death  

 
I know death,  
even better than i know my friends.  
If you don’t put anything on the palm  
of a beggar  
who reached out her hands towards you  
standing at the corner of the street.  
In this case a hope dies in the eyes  
hoped to life,  
an effort of living dies in a palm… 
 
When you lie on bed at nights 
and close your eyes  
a day passes away for you.  
This is a clinical case of death- 
it is repeated every day… 
 
 
 
 
Love dies in your heart,  
you can’t love anybody anymore.  
Hatred dies on your lips 

and you can’t hate anybody anymore.  
If there isn’t love in your heart  
it means that you can’t hate anybody. 
  
One thought dies in your brain,  
one word dies on the end of your tongue.. 
See, it is called a white death… 
 
The horrible case of death  
is the psychological case of death.  
The death of the woman  
who “ does shopping”  
in the arms of a strange man  
offering excuses of going to do shopping. 
Or the death of the man  
who says to his wife  
“ i love you” at home  
and kills this word in the arms  
Of other woman.  

Who knows?  
 

 
Maybe the life is thus,  
that is to say,  
everybody lives an unfinished destiny 
in the cold arms of the world.  
 
At times it makes no difference for us  
the thing which is not important for us  
has importance of life for other man.  
Though we know it or not… 
 
For example,  
if the place of a hemistich  
which a poet wanted to tell  
or couldn’t tell  
is feeling cold in his lips  
 
 
 
Or a word fades  
which blossomed in his heart… 

all say if only the death gave them a chance 
or they didn’t let them to do… 
 
Both love and hatred are life 
all the living being can love  
and can hate.  
A dog has a dog’s love,  
a tree has a tree’s love 
or visa verse… 
 
To kill the death while loving  
simplifies the ways of living.  
Even the enemy too... 
 
To sit on the floor legs folded  
in an open porch  
and watching all around is life too.  
While thinking that just “ this is the life”  
maybe the man watching around  
thinks rightly …. 
 

2011 

Hope  

 
The wind is singing  
the thirst song of the night.  
The days change their places  
like the stars without shroud.  
 
The voice of my childhood years  
fell on the arms of death hour 
that is to say life is remembering the days  
struck by the death. 
  
Each of my hour is tension  
each of my day  
is creeping towards endlessness.  
 
Everybody is in search of a hope 
inside of hopelessness.  
 
Maybe praying  
is the last hope of people… 
who knows? 
 

2011 

The tale of freedom  

For everybody  
motherland starts from a word.  
That is to say, while starting to speak  
nobody says soil or etc.  
 
Freedom is born in the form of a revolt 
though it passes away in the form of a woman  
as soon as it is born… 
 
All the revolutions 
become true  
behind the veil of freedom.  
Though  
the side of winner  
or the defeated side  
is unaware of what freedom is.  
 
But i don’t believe  
the conception of freedom  
but what about you, my friend? 
  

2010  

You will love again  
 
While you fall into  
to the emptiness of love  
while you reach  
to the end of love… 
hopelessness… 
you think that you know  
Everything… 
the way that you go  
On seems  
To you as an upward slope 
when you aren’t  
Able to drag your legs… 

The pangs of love  
won’t be recovered,  
the wounds of love  
Won’t be recovered  
by sitting close to the corner  
 
Of a dark room  
and writing love poems 
or by shedding tears  
throwing up the mixed thoughts… 
 
Everything 
isn’t as you think … 
you will again love 
you will again forget  
you will start to take steps  
on the way  
not thinking about  
the end of the way 
that you started to go...  

Loves are forgotten  

The streets whisper quietly  
on the end of the lips  
Of light morning breeze : 
the lovers forget, love is forgotten… 
 
To be the slave of the love  
created from the parting  
isn’t for us.  
All what we gathered in our eyes  
can be lost by shedding tears.  
One hand will wave hand smiling  
at the fear winding round our spirits. 
This is the end… 
 
the street where the word is over  
the way where the end starts  
let’s part here, let’s part our ways  
you –towards the side  
Where voice is heard 
and me- towards the side  
Where a dog is barking.  

 To love  

The hearts of alone women  
catch cold quickly  
for being as open  
as the shoulder –blade  
of the alone men. 
I didn’t know that  
love also can catch cold.  
Still i can’t come to myself  
because in our last meeting  
my shoulder –blade was open. 
Thanks to god, i learned… 
though i learned late,  
But at last learned it 
to love –is to kill time  
heart waits for you  
for to be missed 
but not being felt by others.  

To see you  
 
The emptiness between us  
is so big  
that even months and days  
aren’t enough to fill this emptiness.  
 
The distance between you and my eyes  
is like the endless desert.  
 
To see you  
is to live everything again.  
 
Take off my eyes  
for to cover your face… 

2009  

My mother’s prayer 

 
Lambs decorate the hill-side  
A forest sings  
In the pipe of a shepherd…. 
On the tired face 
Of a villager girl 
A day is hung  
Like the pure water of a spring… 
 
Dragging my feet through snow  
I brought up  
Till the grey hair  
Of my mother… 
 
Every day  
I pass the streets  
Through my mother’s prayer… 
 

2009 
 
 
 
It can’t be measured  
     by your wishes            

I know  
Though you think about  
To live like a human  
But you feel that you aren’t able  
To rule your feelings  
And you are obliged to justify everything… 
 
It is in vain  
Of your desiring about the other world 
If you don’t understand  
The necessity of  obeying four conditions  
In order to  live like a human 
Or multiplying seven by two  
And feeling the purity of that number…. 
 
At the end  
You won’t have right  
Neither to open hands to the sky  
Nor to step on the ground… 
 
At that time  
Nothing  will be measured by your wishes 
And within a moment  
Everything can disappear  
Seeing that  the truth is out of reach… 

The greatest love  

 
While living for the love  
Of seething life  
Don’t wince  
If you see all of a sudden  
Everything  disappears…. 
 
In order to clear up  
What love is  
You need to play  
The tricks of love…. 
 
And if you don’t feel  
The warm of a hand  
And a kind heart  
Take shelter in yourself… 
 
The greatest love is freedom  
The order of feelings  
The sign of the heart 
On the condition of not  
Giving up conscience … 
 

2009 
 
 

                                                                                                                                                                                                                                                          
Voice  

I had promised  
I should make thrice efforts  
For how the bullets i shot  
Would touch the target 
Beforehand i believed  
And my supposition became true… 
 
Once i had told that  
The destiny that you don’t want to obey  
Would once turn into a habit.  
Nobody had paid attention  
And called it a foolish idea… 
Look! Again the time  
Was in favor of my thoughts…. 
 
When it gets dark  
The god may hear your prayers-  
When i was a child  
I often used to hear those words… 
 
Now our voices have also been got out of tune 
Our voices can reach neither the god nor… 
 
Again i myself draw  
The pictures of  my thoughts  
Like the song of an owl… 
 

2009 

A street  

 
The pictures on the walls  
Are the reflections of faults on the earth. 
Each night  
Our faults are hung  
From the collar  of  streets. 
No one is able to sweep our  faults  
From  streets. 
 
We take no heed to the ways  
Which we walk on  
Without raising our heads  
Every day… 
Though the pictures  
Laugh at us… 
 
While everybody is eager to light  
We chose the darkness. 
…and still we applaud our faults  
Meanly…. 
 
 

             2008 

Life and death 

 
From the footsteps of beggars  
The tears of needing fall drop after drop. 
From their looks despair  fall…. 
 
In the stubs  of cigarettes  
Which shows black on the ground 
There are  finger traces  of hatred…. 
 
The country has still been crawling  
Towards death….. 
 
But the child  
Who is crawling in the love of life,  
Looks for  smile  
Among his toys… 
 
 

 2008 
 
 
 

Translated by Sevil Gulten  
 
28 th of December 2009  

rus dilinə 

tərcümə edilmiş şeirlər 
 
 

Различные  
cостояния смерти 

 
Я знаю смерть, 
Знаю лучше 
Чем своего закадычного друга… 
Если протянутую за подаянием  руку 
Ты оставляешь пустой, 
Чью –то надежду убиваешь. 
В глазах , устремленных на жизнь – 
Жизнь убиваешь… 
 
Когда ночью ложишься спать, 
Когда закрываешь веки, 
День для тебя умирает… 
Ну и что, что не навеки… 
Так каждую ночь 
День умирает… 
День умирает… 
 
Если  в тебе умирает любовь, 
Гибнет и ненависть… 
Если никого не можешь любить, 
То и ненавидеть не можешь. 

Это клиническая смерть… 
У  нелюбящей  жизни нет слуха, 
Любовь и ненависть 
Требуют силы духа. 
Если в мозгу умирает мысль, 
Умирает слово на кончике языка… 
Наступает белая  смерть, цепная…. 
 
Но самая ужасная  смерть 
Это смерть в результате измены. 
Если женщина под ложным предлогом 
Уходит из дома, 
Что б встретиться с кем-то чужим; 
Если  мужчина, жене говорит –«люблю», 
А сам это слово хоронит 
В объятьях другой… 
Увы… горе этому дню… 
В их счастье не верится – 
Эти люди – убийцы своего сердца. 
 
Я хорошо знаю смерть, 
Она идет по пятам – 
Шаг за шагом, 
лово за словом… 
Всюду мелькает ледяной ее лик – 
Каждый день, каждый час, каждый миг. 

Ничто не вечно 

 
Когда наступает вечер, 
Глаза мои устремляются к  Танры. 
В  душе ноет рана… 
Жду, жду, когда наступит утро  
При звуках азана. 
Говорят утро вечера мудренее… 
 
И у меня  были светлые дни, 
В них играли мои мечты… 
 
Если очаг затухает, 
Это не значит, 
Что ночь на исходе… 
 
Если, не  терять веры , 
То если разница 
Между тем, что видел я 
И что не видела ты? 
 
Вера моя 
На веру  твою не похожа… 
 
Время придет 
И тогда сама  ты скажешь, 
Глядя  в зеркало лет: 
-Ничто не вечно под небом Танры – 
Все суета сует. 

Молитва матери 
 
Склон горы украшают стада, 
Лес   поет 
В свирели  чабана. 
 
Со смуглого лика матери, 
Чистое, как родниковая вода, 
Просыпается утро. 
 
Горы и мама – две грани одной любви. 
Сердце  - к матери привязано, 
Ноги – к горам. 
Куда бы ни шел – в городе или в лесу, 
Я горы с собою несу. 
 
Надо мною простерлась 
Материнской защиты сень. 
Под молитвою матери 
Прохожу каждый день. 

Оборотная 
сторона любви 

 
Ты свернула с  дороги… 
Путь твой уже чужой. 
И взгляд твой глядит другими глазами… 
 
Нашу любовь, 
Настиг  оползень.  
Она стала бледной, 
Как  цветок, 
Чьи  корни, , 
Под  скольжением  земли 
Поменяли  лоно. 
 
Холодны лики надежд, 
Как и твои взгляды, 
Бьющиеся о стенки моих глаз. 
И все это 
Еще не вся горькая правда о тебе… 
 
Тебе подходит ночь, 
Она по тебе скроена… 

Пустыня 
 
Пустот между нами 
Так много, 
Чтобы заполнить их 
Жизни не хватит… 
 
Между твоим   
И моим взглядом – 
Бескрайняя пустыня… 
 
Увидеть тебя 
Означает 
Начать жизнь сначала… 

Невидимая смерть 
 
Дорога, по которой ты ушла, 
Удлиняется… 
Находится на последнем дыхании. 
Наши души 
Не слышат друг друга, 
Звуки твоих шагов все глуше, глуше… 
 
Смерть невидима, 
Как бы ни была страшна… 
 
Человек забывчив, 
Как прохлада земли… 
 
И ты уйдешь… 
И я забуду… 
Словно ничего и не  было. 
 
Вновь повешу себя 
С каната надежды. 
Пока не придет любовь. 

Жду тебя 

 
На съемной квартире, 
Уткнувшись в угол, 
Повесил на стены сны свои и мечты, 
Каждый день листаю их 
Жду, жду тебя… 
 
Забыть  не  так легко, как любить, 
Душа моя не из тех, кто успокаивается, 
Человек, что любит тебя не умер… 
Глядя в глаза мечтаний, 
Себя обманываю – 
Жду, жду тебя… 
 
Смотрю на сны, 
Развешенные на стенах, 
И внезапно понимаю, 
Что это уже не сны, 
А картины разлуки. 
 
Лицом к лицу 
С  ложными мечтами 
Сижу один на всем белом свете, 
До пьяна пью разлуку, 
Пью до тех пор, 
Пока не исчезаю с лика этого мира. 
Но и за его пределами 
Жду, жду тебя… 

Остров надежды 
 
Ветер поет песню жажды, 
Дни сменяются, 
Как звезды без савана. 
Голоса детских надежд 
Задохнулись в объятьях смерти, 
То есть дни жизни моей  
Опадают, как сухие листья… 
Каждый мой шаг – судьбы удар, 
К пропасти путь… 
Каждый ищет надежду  
в безнадежности 
Возможно, молитва  
И есть  последний остров надежды, 
Кто знает?... 

Вновь полюбишь 
 
Дорога любви пошла под откос, 
Знаю, xто все завершилось. 
На душе  пустота, мороз 
И как  после этого жить – 
Вот в чем вопрос. 
А после 
В полумраке  дома 
Печальные пишешь стихи. 
Боль любви 
Непросто излечить. 
Незаживающие раны ноют… 
Но не все обстоит так, 
Как  ты думаешь, брат. 
Вновь полюбишь. 
Так уж устроены люди, 
Любовь была, 
Она будет. 

***  
 
Свобода  рождается  
в виде бунта, 
В облики женщины. 
Все революции проходили 
Под ширмой свободы, 
Если даже победители  
и побежденные 
Не понимали истинного  
значения этого слова. 
Я не верю призывам к свободе, 
А ты, как, друг?... 

Любимые забываются 
 
Когда заря занимается, 
Шепчут улицы на устах ветра: 
Любимые забываются,  
любимые забываются… 
Оказывается, 
Это не про меня- 
Быть рабом разлуки… 
 
Увы…видно, это конец, 
Размыт ее контур лица. 
Конец   дороги, 
Где некогда выросло слово… 
Ну что же… простимся…. 
Раздвоим пути - 
Ты иди туда, откуда слышен зов, 
Я пойду туда, 
Где слышен  лай. 

Любить и  убивать 

 
Оказывается  и любовь 
Испытывает простуду. 
И поскольку  
В нашу последнюю встречу 
Сердце мое было оголено, 
До сих пор не могу придти в себя… 
Хоть и поздно, 
Узнал таки…слава господи… 
Что время любить и время убивать – 
идентичны. 
Никого  не ставя в известность, 
Тоска разъедает сердце… 

*** 
 
Смерть –  
это не  смерть одного человека, 
Это смена цвета жизни… 
Смерть примиряет тех, кто в ссоре, 
Соединяет тех, кто в  разлуке, 
Приближает тех, кто вдали, 
Тех, кто не мог  
выкроить время для встреч… 
 
Смерть … 
уравнивает всех, 
Смерть есть смерть 
И для богатых и для бедных, 
Для молодых, старых… 
Смерть на всех смотрит  
одинаковым глазом… 

Уйти 

 
Под кроной зеленого дерева 
Хотел бы познать вкус  рая. 
Если Азраил – ангел смерти, 
Вдруг путь преградит, 
Хотел бы умереть, 
Глядя в лицо любимой. 
 
Плавая во вселенной ее взгляда, 
Смыл бы с  себя все грехи. 
Смешал бы все краски мира, 
Похоронив себя внутри слова. 
 
Ушел бы из этого мира в иной 
Под сенью слова –«люблю» 
Из уст любимой. 
В последний раз, 
Взяв  в  руки перо, 
На лбу мира 
Оставил бы  свою надпись. 
 
 

Перевод  Динара Каракмазли 

